MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-ĦATRIET PUBBLIĊI 

LAQGĦA NRU 22

It-Tlieta, 23 ta’ Marzu 2021

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, fit-3.31 pm.

L‑Onor. Anthony Agius Decelis, President tal-Kumitat, ippresieda.


PREŻENTI

Il-Membri tal-Kumitat li kienu preżenti għal-laqgħa kienu l-Onor. Karol Aquilina, l-Onor. Claudette Buttigieg, l-Onor. Ian Castaldi Paris, l-Onor. Carmelo Mifsud Bonnici, l-Onor. Joe Mizzi u l-Onor. Oliver Scicluna (Sostitut). 


MINUTI

Il-Minuti tal-Laqgħa Nru 21, li saret fit-3 ta’ Marzu 2021, ġew ikkonfermati.

Il-Kumitat irringrazzja lis-segretarja tal-kumitat, is-Sa Pauline Abela, għall-ħidma tagħha fil-Parlament peress li kienet se tirtira fi ftit ġranet oħra.

SMIGĦ FIR-RIGWARD TAN-NOMINA TA’ DR JOHN VASSALLO GĦALL-ĦATRA TA’ NON-EXECUTIVE CHAIRMAN TAL-BORD TAL-GVERNATURI TAL-AWTORITÀ TAL-ARTIJIET 

Il-Kumitat stieden lil Dr John Vassallo sabiex jidher quddiem il-Membri tal-Kumitat biex isirulu mistoqsijiet supplimentari relatati mat-tweġibiet bil-miktub li Dr John Vassallo bagħat lill-Kumitat, skont is-subartikolu 38(4) tal-Att dwar l-Amministrazzjoni Pubblika, Kap. 595.

Il-President tal-Kumitat informa lil Dr Vassallo li d-domandi u t-tweġibiet tiegħu kienu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

Dr John Vassallo tkellem dwar l-esperjenza tiegħu fil-kariga ta’ Deputy Chairman fil-Bord tal-Awtorità tal-Artijiet għal dawn l-aħħar erba’ snin. Huwa semma l-isfidi li għandha l-Awtorità biex dejjem tagħti servizz aħjar lill-pubbliku inġenerali u l-professjonisti li jirrikorru għand l-Awtorità għal xi servizz.


Suġġetti, fost oħrajn, li tqajmu kienu l-ilmenti li jagħmlu l-membri tal-pubbliku u kif dawn jistgħu jiġu indirizzati; il-ħtieġa ta’ aktar trasparenza fl-operat tal-Awtorità; lista ta’ proprjetajiet tal-Gvern u l-aħjar użu possibbli ta’ din l-art pubblika; ir-rwol tal-kap ezekuttiv tal-Awtorità; u l-pubblikazzjoni tal-issues li jkunu se jiġu quddiem il-Bord għal deċiżjoni.

Fl-4.30 pm, il-President tal-Kumitat irringrazzja lil Dr John Vassallo u talbu sabiex jirtira mill-kamra sakemm il-kumitat jiddiskuti l-ħatra proposta tiegħu.

Ftit tal-mumenti wara, il-President tal-Kumitat stieden lil Dr Vassallo jidħol fil-kamra fejn informah li l-Kumitat qabel li għandu jagħti parir favur il-ħatra tiegħu bħala Non-Executive Chairman tal-Bord tal-Gvernaturi tal-Awtorità tal-Artijiet skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Ekonomija u l-Industrija.


Fl-4.36 pm, id-diskussjoni kienet konkluża u l-Kumitat ġie aġġornat.

